
Համաձայն   <<Իրավական ակտերի մասին>>   Հայաստանի  Հանրապետության    օրենքի 70-րդ  հոդվածի 1-ին մասի` Հայաստանի Հանրապետության կառավարությունը    

    ո ր ո շ ու մ  է.

1. Հայաստանի Հանրապետության կառավարության  2011 թվականի սեպտեմբերի 8-ի <<Մի շարք քաղաքացիների պարտադիր զինվորական ծառայության զորակոչից տարկետում տալու մասին>> N 1307-Ա որոշման 1-ին կետի 5-րդ ենթակետում <<մագիստրատուրա>> բառը փոխարինել <<ասպիրանտուրա>> բառով, իսկ <<2013 թվականի աշնանային>> բառերը` <<2017 թվականի ձմեռային>> բառերով:
ՀՀ կրթության և գիտության նախարար՝      Ա.Աշոտյան
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

1. Ընթացիկ իրավիճակը և խնդիրները

Իշխան Սամվելի Գորգիսյանը, ավարտելով Լոզանի Դաշնային պոլիտեխնիկական համալսարանի մագիստրատուրան` ընդունվել է նույն բուհի ասպիրանտուրա <<Ֆիզիկա>> մասնագիտությամբ: 2011 թվականին Ի. Գորգիսյանը եղել է <<Լույս>> հիմնադրամի  կրթաթոշակառու, որի հիման վրա նրան ՀՀ կառավարության 2011 թվականի սեպտեմբերի 8-ի N 1307-Ա որոշման համաձայն տրվել է տարկետում մինչև 2013 թվականի աշնանային զորակոչ: 
Ի. Գորգիսյանը դիմել է ՀՀ կրթության և գիտության նախարարություն` տարկետման ժամկետը մինչև 2017 թվականի աշնանային զորակոչ երկարաձգելու խնդրանքով: 

2. Անհրաժեշտությունը 

Որոշման նախագծի ընդունման անհրաժեշտությունը պայմանավորված է նրանով, որ Ի. Գորգիսյանին հնարավորություն կընձեռվի ավարտելու ուսումնառությունը, այնուհետև` ներկայանալու զինվորական ծառայության: 
Ելնելով վերոշարադրյալից` նպատակահարմար եմ գտնում Իշխան Գորգիսյանին պարտադիր զինվորական ծառայության զորակոչից տալ տարկետում մինչև ուսումնառության ավարտը` 2017 թվականի ձմեռային զորակոչը:
3. Ակնկալվող արդյունքը
Որոշման նախագծի ընդունումը Ի. Գորգիսյանին հնարավորություն կընձեռի ավարտելու հետբուհական կրթությունը, որից հետո նա կկարողանա ստացած գիտելիքները ներդնել Հայաստանի Հանրապետությունում:
ԱՄՓՈՓԱԹԵՐԹ
<<Հայաստանի Հանրապետության կառավարության  2011 թվականի սեպտեմբերի 8-ի N 1307-Ա որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյալ  ՀՀ Նախագահի աշխատակազմի, ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	Որոշման նախագծի ընդունումը նպատակահարմար չէ:
	

	ՀՀ արդարադատության նախարարություն
	Դիտողություններ և
առաջարկություններ չկան:
	

	ՀՀ Նախագահի աշխատակազմ
	Դիտողություններ և
առաջարկություններ չկան:
	

























































































































































